


ВІЦЕБСКІЯ 
СТАРАЖЫТНАСЦІ

Матэрыялы навуковых канферэнцый

Мінск
2013

УПРАЎЛЕННЕ ІДЭАЛАГІЧНАЙ РАБОТЫ, КУЛЬТУРЫ
І ПА СПРАВАХ МОЛАДЗІ ВІЦЕБСКАГА АБЛВЫКАНКАМА

УСТАНОВА КУЛЬТУРЫ
«ВІЦЕБСКІ АБЛАСНЫ КРАЯЗНАЎЧЫ МУЗЕЙ»



Друкуецца па рашэнню навукова-метадычнага савета ВАКМ

Рэдакцыйная калегія:
Г.У. Савіцкі, В.А. Шышанаў, Н.Ю. Шаркоўская.

Рэцензенты:
доктар гістарычных навук, прафесар, загадчык кафедры гісторыі Беларусі і музеязнаўства

 Беларускага дзяржаўнага ўніверсітэта культуры і мастацтваў 
М.А. Бяспалая,

кандыдат гістарычных навук, дацэнт кафедры гісторыі Беларусі
Віцебскага дзяржаўнага ўніверсітэта імя П.М. Машэрава

А.М. Дулаў.

У зборнік уключаны даклады і паведамленні навуковых канферэнцый «Віцебскія старажытнасці», якія адбыліся ў Віцебскім 
абласным краязнаўчым музеі 20 – 21 кастрычніка 2011 г. і 14 – 15 лістапада 2012 г., асобна друкуюцца матэрыялы, прысвечаныя 
калекцыі выдатнага віцебскага краязнаўцы і збіральніка В.П. Федаровіча.

Выданне прызначана гісторыкам, музейным работнікам, мастацтвазнаўцам, краязнаўцам, студэнтам.

УДК 908(476.5)(06)
 ББК 26.89(4Беи–4Вит)я431
              В549

В549

ISBN 978-985-7039-10-4

ISBN 978-985-7039-10-4

УДК 908(476.5)(06)
ББК 26.89(4Беи–4Вит)я431

© Установа культуры «Віцебскі абласны краязнаўчы музей», 2013
© Афармленне. Дзяржаўная ўстанова «Націянальная
     бібліятэка Беларусі», 2013

ВІЦЕБСКІЯ
СТАРАЖЫТНАСЦІ

2011

Віцебскія старажытнасці: матэрыялы навук. канф. / Упр. ідэалагічнай работы, культуры і па справах 
моладзі Віцеб. аблвыканкама, Віцеб. абл. краязн. музей; рэдкал.: Г.У. Савіцкі [і інш.]. – Мінск : Націяналь-
ная бібліятэка, 2013. –283 с.



124 125М.В. Клімаў (Мінск) АРХЕАЛАГІЧНЫЯ ЗНАХОДКІ З РАСКОПАК НА ВОСТРАВЕ СТАРАЖЫТНАГА ПОЛАЦКА Ў 2012 г.

І яшчэ адзначым два ціка вых аспекты археалагічнай інтэр прэтацыі матэрыялаў з Лучанскага грун-
товага могільніка ІІ.

Першы аспект: камяні. З’яўленне ў пахавальнай абраднасці камянёў з ХІІІ стагоддзя выглядае з’явай, 
якая сведчыла аб новых рысах пахавальнай абраднасці не толькі на помніку Лучна-1, але і на тэрыторыі іншых 
помнікаў. Так, каменныя абкладкі фіксуюцца на грунтовым могільніку Івесь Глыбоцкага раёна, ніжняй датай 
якога з’яўляецца XIV стагоддзе [10, с. 379–383]. Каменныя абкладкі характэрны і для могільніка каля вёскі 

Доўгае Глыбоцкага раёна, ніжняй датай 
якога з’яўляецца XV стагоддзе [7, с. 180]. 
Неабходна заўважыць, што ў рэгіёне пра-
вабярэжжа Нёмана (Лідскі, Шчучанскі, 
Воранаўскі раёны Беларусі) былі 
выяўлены так званыя каменныя магілы, 
паўшарападобныя, падоўжаныя ці прама-
вугольныя ў плане, нязначна ўзвышаныя 
над зямлёй збудаванні, найбольш раннія 
з якіх датуюцца ХІІ–ХІІІ cтагоддзямі. 
Нябожчыкаў хавалі па абрадзе трупапа-
кладання галавой на захад. У жаночым 
інвентары падобных збудаванняў такса-
ма адзначана наяўнасць ціснёных бляшак 
[4, с. 106–107, мал. 21: 9–11, 14].

Другі аспект: захаванасць костак 
памерлых. Узнікае пытанне аб тым, 

чаму косткі грунтовага могільніка І захаваліся лепш, чым косткі грунтовага могільніка ІІ. Пры раскопках 
фіксавалася малая колькасць костак жывёл, звязаных з жыццядзейнасцю на помніку. Гэта тлумачылася 
выключна тым, што косткі выкідваліся з берага ракі Заходняй Дзвіны, якая знаходзілася побач. Матэры-
ялы грунтовага могільніка ІІ сведчаць нам аб цікавай тэндэнцыі, якая пралягала ў тым, што ў пахаваннях, 
якія найбольш былі набліжаны да ракі, не засталося ніякіх парэшткаў.  Пахаванні, аддаленыя да ракі, 
мелі мінімальныя парэшткі. У яме № 480, якая была выяўлена ў межах раскопа № 10 (2011 год) і датава-
лася ХІІ стагоддзем, быў выяўлены нож з амаль поўнасцю захаваным дзяржаннем, на якім добра бачна 
арнаментацыя (мал. 4: 1). У суседняй яме № 470, датаванай ХІІ стагоддзем, змешчанай па той жа лініі 
квадратаў, была знойдзена касцяная лыжачка (мал. 4: 2). Паміж найбліжэйшымі да гэтых ям пахаваннямі 
грунтовага могільніка ІІ адлегласць складала 58–60 м. Такім чынам, у грунтовым могільніку ІІ мы амаль 
не мелі костак, у той жа час праз 58–60 м вышэй і далей ад Заходняй Дзвіны знаходзілі выдатныя творы, 
зробленыя з косткі, у ямах, блізкіх па часе да заснавання грунтовага могільніка ІІ. У чым жа тут справа?

Паспрабуем даць адказ на заўважаную тэндэнцыю ў захаванасці костак. На мяжы ХІІІ – XIV 
стагоддзяў у Еўропе пагаршаецца клімат, назіраецца пахаладанне і адбываецца паступовы пераход да 
«малага ледніковага перыяду» з паніжэннем сярэдніх тэмператур [2, с. 67]. На помніку Лучна-1, дзе ма-
цярык складаўся з пяску і паніжаўся бліжэй да Заходняй Дзвіны, косткі пахаваных людзей пачалі раз-
бурацца ў выніку таго, што пясок пры халодным клімаце не паспяваў высыхаць пры павелічэнні ападкаў, 
тым самым ствараючы ідэальныя ўмовы для разбуральнай дзейнасці бактэрый. Знаходка нажа і лыжачкі 
на аддаленні ад могільніка ІІ, за 58–60 м сведчыла аб тым, што ў гэтай частцы помніка пясок з куль-
турным пластом меў меньшую ступень вільготнасці. Пахавальныя ямы могільніка ІІ знаходзіліся ніжэй 
ямы № 480. Перапад вышыні, вызначаны пры дапамозе нівеліра, мінімальна складаў паміж ямамі № 470, 
№ 480 і ямамі грунтовага могільніка ІІ каля 52–54 см. Графічна гэта выглядае наступным чынам  мал. 
4). Пры паніжэнні тэмпературы і перавільготнасці вада пакідала больш узвышаную частку – там, дзе 
захаваліся рэчы, зробленыя з косткі, і імкнулася да больш нізкай часткі, бліжэй да берага ракі Заходняй 
Дзвіны, дзе знаходзіўся могільнік ІІ, што і тлумачыць амаль поўную адсутнасць костак пахаваных падчас 
неспрыяльных прыродных умоў. У час існавання грунтовага могільніка І (з 2-й паловы XVI стагоддзя) 
клімат палепшыўся, што спрыяльна сказалася на захаванасці костак памерлых.

Такім чынам, разгледжаныя матэрыялы дазваляюць прыйсці да наступных высноў.
Храналагічная схема помніка Лучна-1 атрымала ўдакладненне, і раней «невядомы» перыяд быў 

атрыбутаваны як час існавання Лучанскага грунтовага могільніка ІІ. Лучанскі грунтовы могільнік 
ІІ узнік пасля знікнення паселішча Лучна-1 на мяжы ХІІ – ХІІІ cтагоддзяў ці ў 1-й палове ХІІІ 
стагоддзя. У ім спалучаліся новыя рысы пахавальнай абраднасці, не характэрныя раней, звязаныя 
з выкарыстаннем каменных выкладак. Памеры ям могуць ускосна ўказваць на пола-ўзроставыя 
асаблівасці. Накладкі (бляшкі) на галаўны венчык, атрыманыя ў выніку штампавання, мелі шырокае 
распаўсюджанне, асабліва ў ХІІІ – XIV стагоддзях. Знікненне костак з пахаванняў неабходна звязваць 
з дзеяннем прыроднага фактару.

А.Л. Коц (Полацк)

АРХЕАЛАГІЧНЫЯ ЗНАХОДКІ З РАСКОПАК НА ВОСТРАВЕ 
СТАРАЖЫТНАГА ПОЛАЦКА Ў 2012 г.

Востраў старажытнага Полацка на сённяшні дзень з’яўляецца адной з самых таямнічых частак гора-
да. Існаванне манастыра Іаана Прадцечы цалкам пацвярджаецца пісьмовымі крыніцамі, але яго даклад-
ная лакалізацыя (па матэрыялах археалагічных раскопак) пакуль што застаецца невызначанай. Таксама 
застаецца неспраўджанай інфармацыя аб існаванні мураваных пабудоў манастыра.

Астраўскі пасад (Востраў) старажытнага Полацка размяшчаецца на левым беразе ракі Заходняй 
Дзвіны (мал. 1). Сёння на тэрыторыі Вострава знаходзяцца гарадскі парк (імя 50-годдзя ВЛКСМ) і 
Цэнтр юных натуралістаў дзяржаўнай установы дадатковай адукацыі Цэнтра дзяцей і моладзі (далей 
Цэнтр). Апошні размяшчаецца ва ўсходняй частцы Вострава, якая з’яўляецца найбольшым узвышэннем 
рэльефу мясцовасці і мела мінімальнае падтапленне падчас веснавой паводкі. Асноўныя даследаванні 
папярэднікаў былі накіраваны на вывучэнне ўсходняй часткі Вострава, дзе мяркуецца размяшчэнне 
манастыра. Даследаванні Астраўскога пасаду былі распачаты ў 1959 годзе Л.Д. Побалем. Ім было 
закладзена 5 шурфаў ва ўсходняй частцы помніка і выяўлены рэшткі пераадкладзеных пахаванняў 
(царкоўныя могілкі?) і кавалкі плінфы. На базе гэтага ён выказаў меркаванне аб існаванні манастыра 
менавіта ў гэтай частцы археалагічнага помніку [5, с. 10]. У 1963 годзе на тэрыторыі Цэнтра (на беразе 
Заходняй Дзвіны каля абрыву) быў закладзены шуфр Г.В. Штыхавым. Ім былі знойдзены рэшткі 
керамічных гаршкоў XIII – XIV стагоддзяў і фрагмент плінфы [7, с. 4]. У далейшым, у 1986–1987 гадах, 
вывучэннем Вострава займаўся С.В. Тарасаў. Сваімі даследаваннямі ён таксама пацвердзіў існаванне 
могілак ва ўсходняй частцы Астраўскога пасаду, а таксама выявіў культурныя напластаванні ХІ – ХІІ 
стагоддзяў [6, с. 74]. У 1996 годзе вывучэнне Вострава працягнуў М.В. Клімаў, які ўскосна пацвердзіў 
існаванне манастыра (па фрагментах знойдзенай плінфы) і паселішча ў ХІ – ХІІ стагоддзях ва ўсходняй 
частцы Астраўскога пасаду [3, с. 48] (мал. 2).

Археалагічныя раскопкі 2012 года на Астраўскім пасадзе таксама былі накіраваны, галоўным чынам, на 
пошук рэшткаў манастыра Іаана Прадцечы. Раскопкі здзяйсняліся на падставе Дазволу № 2375, выдадзенага 
Інстытутам гісторыі НАН Беларусі. На тэрыторыі Цэнтра1 (за 10 м на поўнач ад паўночна-заходняга кута 

1  Выказваю шчырую падзяку супрацоўнікам Цэнтра юных натуралістаў дзяржаўнай установы дадатковай 
адукацыі Цэнтра дзяцей і моладзі за дапамогу і дазвол у правядзенні археалагічных раскопак.
Выказваю падзяку В.У. Чараўко за дапамогу ў правядзенні археалагічных раскопак.

Мал. 4. Сітуацыйная схема назапашвання істотнай вільготнасці 

на месцы размяшчэння могільніка ІІ. 1 – нож з касцяным дзяржаннем. 

2 – касцяная лыжачка.

галоўнага будынку) быў закладзены шурф 
4  х 4 м (16 м 2; мал. 1: 5) і падзелены на чатыры 
квадраты (№ 1, 2, 3 і 4). Разборка культурных 
напластаванняў ажыццяўлялася па ўмоўных 
пластах магутнасцю да 20 см.

Культурныя напластаванні ў шурфе досыць 
аднародныя. Стратыграфія шурфа налічвае тры 
выразныя гарызонты, якія ўтрымліваюць больш 
дробныя прапласткі. Верхні стратыграфічны 
гарызонт – гэта пераважна перакоп, які сфар-
міраваўся ў ХІХ – ХХ стагоддзях. Пласт адна-
родны, шэра-карычневага колеру, досыць ба-
гаты на знаходкі. У пласце трапляюцца як рэчы 
ХІХ – ХХ стагоддзяў, так і артэфакты больш 
ранняга часу. Размешчаны па ўсёй пляцоўцы 
шурфа адразу пад дзірваном. Сярэдняя магут-
насць пласта 0,3 – 0,4 м.

Паміж першым і другім стратыграфічнымі 
гарызонтамі залягае прапластка белага маце-
рыковага пяску. Верагодна, гэта рач ны пясок, 
які мог сюды трапіць падчас пава дку. Магут-
насць прапласткі 0,05–0,08 м. Размяшчаецца 
перарывіста па ўсёй плошчы шурфа.

Асноўная частка знойдзеных у раско-
пах рэчаў выяўлена ў пласце зямлі сярэд-
няга стратыграфічнага гарызонта. Ён рас-
паўсюджаны на ўсёй плошчы шурфа. Пласт 
досыць аднародны, шэра-чорнага колеру. 
У пласце трапляюцца рэдкія лінзы вугалю, 
кавалкі вапны. Сярэдняя магутнасць пласта – 
да 0,2–0,4 м, у паўднёва-заходняй частцы мае 
магутнасць да 0,8 м. Сустракаюцца знаходкі 
пераважна XVI – XVIII cтагоддзяў, з асобнымі 
рэчамі больш ранняга перыяду. Досыць вялікае 
ўтрыманне артэфактаў ХІХ стагоддзя.

Ніжні стратыграфічны гарызонт карыч-
невага колеру з шэрым адценнем, які паступо-
ва пераходзіць у слой чырвона-карычневага 
колеру. У сярэднім магутнасць пласта вагаец-
ца ў межах 0,4–0,6 м. Асноўная маса знаходак 
прадстаўлена фрагментамі керамікі XIII – 
XV стагоддзяў, нешматлікімі фрагментамі 

керамікі ХІ – ХІІ і XV – XVI cтагоддзяў. Дадзены гарызонт адсутнічае на плошчы трэцяга квадрата 
(паўночна-ўсходні кут шурфа), так як тут выхад мацерыка назіраецца на глыбіні да 0,8 м, і ў паўднёва-
заходнім куце шурфа (кв. 2).

Нягледзячы на дакладна выражаныя стратыграфічныя гарызонты, па знаходкам керамікі можна 
казаць, што слой перамешаны, так як у верхніх культурных напластаваннях сустракаецца кераміка 
старажытнарускага часу і XIV – XV стагоддзяў. Відавочным з’яўляецца тое, што знаходкі ранняга перыяду 
маглі трапіць у больш позні слой пры перамешванні культурных напластаванняў у час іх фарміравання.

Вырабы з каляровых металаў

З прадметаў упрыгажэння вылучаецца «пус епі». Знаходка ўяўляе сабой тонкі стрыжань – з 
аднаго боку завостраны, другі канец загнуты ў адваротным накірунку (мал. 3: 2). Зроблены ён з кавалка 
валачонага металічнага (медзь) дроту. Даўжыня шпількі – 4,2 см, таўшчыня – 0,11 см. Дакладных 
аналагаў у Полацку не выяўлена. Паводле класіфікацыі, распрацаванай І.У. Магалінскім для полацкіх 
шпілек, яе можна аднесці да «пус епі» з галоўкай у выглядзе пытальніка [4, с. 80 – 81].

На глыбіні 0,6 м была знойдзена манета 1909 года – ½ капейкі (мал. 3: 1). Падобны артэфакт і 
іншыя прыкметы сведчаць, што верхні стратыграфічны гарызонт магутнасцю 0,6 м сфарміраваўся ў 
ХІХ – ХХ стагоддзях.

Фрагмент меднай палоскі 
быў знойдзены ў верхнім страты-
графічным пласце (мал. 3: 5). 
Даўжыня вырабу – 5,5 см, шы-
рыня – 0,3 см, таўшчыня – 0,05 см. 
Быў выяўлены яшчэ адзін фраг-
мент меднага вырабу ў выглядзе 
пласціны (мал. 3: 6). Памеры 1,2 х 
0,9 см, з лініяй.

Медная затворка была зной-
дзена ў другім умоўным пласце 
(мал. 3: 4). Яе памеры – 1,6 х 1,6 см. 
З аднаго краю знаходзяцца дзве за-
весы шырынёй па 0,5 см. З іншага 
краю дзве адтуліны для мацавання 
дыяметрам 0,2 см. Таўшчыня прад-
мета 0,5 мм.

Фрагмент меднай акоўкі (?) у 
выглядзе літары «Г» мае памеры: 
даўжыню – 9,6 см, шырыню па-
ла тна – 0,7 см. Пасярод палатна 
зроблены дзве адтуліны для маца-
вання. Вызначыць пры значэнне 
дадзенага прадмета з пэўнай доляй 
верагоднасці можна як аправу для 
шкла.

Вырабы з жалеза

Падчас раскопак былі знойдзе-
ны два жалезных кальцы. Першае  
мае памеры: унутраны дыяметр – 
2,8 см, таўшчыня – 0,5–0,6 см (у раз-
рэзе – круглае) (мал. 4: 4). Захаваліся 
моцна каразіраваныя фрагменты 
мацавання. Дадзены артэфакт з 
пэўнай доляй верагоднасці можна 
інтэрпрэтаваць як дзвярное кальцо. 
Другое паходзіць з пабудовы XVI – 
XVII стагоддзяў. Уяўляе сабой раз-
амкнутае кола дыяметрам (унутра-
ны) – 5,9 см, таўшчынёй – 0,6 см і 
шырынёй – 1,1 – 1,2 см (у разрэзе 
прамакутнае) (мал. 4: 3).

Таксама да прадметаў упры-
гажэння можна, верагодна, аднесці 
жалезны ланцужок (даўжыня 
7,1 см) (мал. 4: 1). Прадмет паходзіць 
з другога ўмоўнага пласта. У складзе 
ланцужка 11 звеньяў. Кожнае звяно 
скручана ў выглядзе васьмёркі, дзе 
канцы адносна адно аднаго павёр-
нуты на 90 градусаў.

Са слою XVI – XVII стагоддзяў 
паходзіць жалезны стрыжань (у раз-
рэзе квадрат) (мал. 4: 2). Даўжыня 
стрыжня – 6,9 см, таў шчыня вы-
рабу – 4,5–2 мм. Стрыжань ад 
цэнтра да канцоў звужаецца. Функ-
цыянальнае прад назначэнне не вы-
значана.

Мал. 1. Карта гістарычных помнікаў Полацка 

ІХ – ХVІІІ стст. (паводле Д.У. Дука) 

з пазначэннем Вострава

Мал. 2. Усходняя частка Вострава (тэрыторыя 

Цэнтра) з пазначэннем археалагічных раскопак: 

1 – прыблізнае месца размяшчэння шурфаў Л.Д. Побаля 

(1959 г.), 2 – прыблізнае месца размяшчэння шурфа 

Г.В. Штыхава (1963 г.), 3 – шурфы С.В. Тарасава (1986–

1987 гг.), 4 – шурфы і траншэя М.В. Клімава (1996 г.), 

5 – шурф аўтара (2012 г.), 6 – месца размяшчэння 

стацыянарнай мураванай цяпліцы.

Мал. 3. Вырабы з каляровых металаў: 

1 – манета – ½ капейкі 1909 г., Расія, 2 – «пус епі», 

3 – фрагмент акоўкі (?), 4 – затворка, 5 – медная палоска 

(фрагмент вырабу), 6 – фрагмент меднага вырабу.

Мал. 4. Вырабы з жалеза: 1 – ланцужок, 2 – жалезны стрыжань, 3 – кальцо 

(разамкнутае), 4 – дзвярное кальцо.

Мал. 5. 1 – тачыльныя камяні, 2 – марская ракавінка.

Іншыя катэгорыі знаходак

Падчас раскопак былі выяўлены два та-
чыльныя камяні (мал. 5: 1). Яны ўяўляюць сабой 
каменныя пласціны таўшчынёй 0,2–0,35 см, 
памерамі 6 х 4,3 і 4,2 х 3,6 см. На адной захаваліся 
сляды адтуліны, магчыма, для падвешвання на 
пояс.

Цікавай знаходкай з’яўляецца ракавінка 
з Чорнага мора (мал. 5: 2). Памеры знаходкі 
6,3 х 5,4 см. Па знешніх прыкметах слядоў 
апрацоўкі не назіраецца. Ракавінка выяўлена ў 
верхнім культурным гарызонце. Дакладна нель-
га вызначыць яе прызначэнне.

Важнымі з’яўляюцца знаходкі крэменю. 
Па знешніх прыкметах відавочна, што яны 
падлягалі фізічнай апрацоўцы. Знаходкі апра-
цаванага крэменю даюць падставы казаць аб 
размяшчэнні на Востраве паселішча перша-

бытнай эпохі. У дадатак варта ўзгадаць выпадковыя знаходкі дзвюх каменных сякер (свідраваная 
і клінападобная) з тэрыторыі Астраўскога пасада, якія пацвярджаюць размяшчэнне тут паселішча 
першабытнай эпохі [2, с. 18, с. 41–42].

Кераміка

Фрагменты керамічных гаршкоў уяўляюць 
сабой найбольш шматлікую групу археалагічных 
артэфактаў з шурфа. Аналізу падлягалі най-
больш значныя фрагменты керамікі – венца 
гаршкоў (табл. 1). Усяго было выяўлена каля 
152 венцаў керамічных гаршкоў. Сярод іх 
найбольш масавымі з’яўляюцца артэфакты XVI 
– XVII стагоддзяў. Гэта дае падставу казаць, 
што на азначаны прамежак часу прыпадае 
найбольшая інтэнсіўнасць жыцця на Востраве. 
Паводле Д.У. Дука, менавіта ў другой палове XV 
стагоддзя адбываецца станаўленне іншых 
левабярэжных пасадаў Полацка: Крыўцоў, Сла-
бацкі, Экіманскі [1, с. 277].

Падчас раскопак на ўзроўні 5–6 умоўных 
пластоў у паўднёва-заходнім куце шурфа 
(кв. 2) была выяўлена пабудова (культурны 
слой вільготны, насычанага чорнага колеру). 
Дакладна зафіксаваны край пабудовы (роўная 
лінія), якая пралягала па накірунку паўночны 
захад – паўднёвы ўсход. Па матэрыялах, якія 
знойдзены ў дадзеным культурным гарызонце, 
дакладна нельга сведчыць аб прызначэнні 
пабудовы. Тут былі выяўлены вышэйузгаданае 
жалезнае кальцо і асноўная маса венцаў ке-
рамічных гаршкоў XVI – XVII cтагоддзяў з 
шостага ўмоўнага пласта.

Паколькі падчас раскопак былі знойдзены 
венцы керамічных гаршкоў і іншых начынняў 
ад ХІ да ХХ стагоддзя, то гэта сведчыць аб 
бесперапынным існаванні жылой забудовы на 
Востраве з ХІ стагоддзя.

Было выяўлена адно ляпное венца, загладжанае на ганчарным коле. Традыцыйна падобная 
кераміка датуецца другой паловай Х стагоддзя, але натуральна, што падобная з’ява магла бытаваць 

і ў больш позні час. Такім чынам, можна 
выказаць меркаванне аб існаванні паселішча 
на Востраве ў канцы Х стагоддзя, але дадзеная 
гіпотэза патрабуе пацверджання.

Сярод рэшткаў керамічных гаршкоў 
прысут ні чаюць таксама венца керамічных 
на крывак (мал. 9). Артэфакты датуюцца 
ў межах XI – XIII стагоддзя. Адно венца 
накрыўкі мае ў дыяметры каля 36 см і паходзіць 
ад начыння вельмі вялікіх памераў, відавочна, 
для захоўвання прадуктаў.

Яшчэ адна катэгорыя керамічных 
вырабаў – кафля. Знаходкі кафлі нешматлікія. 
Усяго было выяўлена тры фрагменты кафлі 
XVII – XVIII стагоддзяў. Акрамя таго, сярод 
знаходак прысутнічаюць фрагменты кафлі з 
белай эмаллю ХІХ стагоддзя. Рэдкія фрагменты 
пячной кафлі сведчаць аб нешматлікай забудове 
заможніх гараджан на Востраве.

Такім чынам, чарговыя археалагічныя 
раскопкі на тэрыторыі Астраўскога пасада старажытнага Полацка не далі плёну ў выяўленні 
наяўных рэшткаў манастыра Іаана Прадцечы. Тым не менш, былі адкрыты рэшткі пабудовы XVI – 
XVII стагоддзяў, функцыянальнае прызначэнне якой застаецца нявызначаным. Рэшткі керамічных 
гаршкоў пацвяржаюць існаванне паселішча на тэрыторыі Астраўскога пасада ў ХІ – ХІІІ стагоддзях, 
а таксама дазваляюць дапусціць меркаванне, што пачатак засялення Вострава можа датавацца 
канцом Х стагоддзя. Аналіз керамічных матэрыялаў паказвае, што найбольшая інтэнсіўнасць 
жыцця на Востраве прыпадае на XVI – XVII стагоддзі. Раскопкі 2012 года паказваюць, што Востраў 
з’яўляецца адным з самых цікавых месцаў сярод левабярэжных пасадаў Полацка, таямніцы якога 
чакаюць свайго раскрыцця ў будучым.

Òàáë³öà 1. Ðàçìåðêàâàííå âåíöà¢ êåðàì³÷íûõ íà÷ûííÿ¢ (ãàðøêî¢, 
çáàíî¢, òàëåðàê) ç óìî¢íûõ ïëàñòî¢ ïà ÷àñàâûõ àäðýçêàõ

Óìî¢íûÿ
ïëàñòû

XI – XIII
ñòñò.

XIV – XV
ñòñò.

XVI – XVII
ñòñò.

XVI²² – XIÕ
ñòñò.

²² 1 7 18 6

²²² 2 5 12 10

IV 2 11 19 9

V 4 10 10 3

V² 0 2 192 2

Óñÿãî 9 35 78 30

Óñÿãî âåíöà¢ íà÷ûííÿ¢ 152

2 Большая частка венцаў паходзіць з пабудовы.

Дзяржаўная ўстанова «Нацыянальная бібліятэка Беларусі»

ЛИ № 02330/0552578 ад 01.10.2009.
ЛП № 02330/0552703 ад 30.07.2009.

ПР. Незалежнасці, 116, 220114, Мінск.
Тэл. (+375 17) 293 27 68. Факс (+375 17) 266 37 23.

E-mail: edit@nlb.by


